
Frá því að höfundur var unglingur og móðir hans í háskólanámi að fjalla um náttúruvá og 

efnahagslegar breytingar vegna hnattrænna veðurfarsbreytinga (Hrönn Pálsdóttir, 1992),

hefur hann haft áhuga á því hvernig við getum búið okkur undir breytingarnar og aukið 

möguleikana á að takast á við nýtt umhverfi. Þessi áhugi hefur drifið höfund í rannsóknir á 

ýmsum fyrirbærum sem tengjast sambandi mannlegrar hegðunar og vistkerfisins.

Aðdragandinn að þessu ritverki var meðal annars vinna höfundar við kortlagningu á 

íslenskum landbúnaði, uppsetningu á gagnasafni Landgræðslunnar og uppfærslu á 

landfræðigögnum um umfang friðlýstra svæða. Hreyfing um vistrækt (e. permaculture)

hefur verið að skjóta rótum um heimsbyggðina með þekkingarkerfi um hvernig við 

nálgumst umhverfi okkar og myndað virkt þekkingarnet sem miðlar góðum lausnum til 

þeirra sem mest þurfa á að halda. Út frá þessari þekkingu og hugmyndafræði spratt sú 

hugmynd að skoða og tengja saman tölfræðileg gögn um umfang og þróun í 

landbúnaðarstarfsemi á Íslandi. Vestfirðir eru teknir fyrir sérstaklega og lífræn hráefni sem 

falla þar til eru skoðuð (í viðauka A má sjá yfirlit fyrir allt landið).


